
The new Secretary General of the D-8 met the Foreign Secretary
Dhaka, 26 January :
  
The new Secretary General of the D-8, Ambassador Isiaka Abdulqadir Imam called on the Foreign Secretary jhAmbassador Masud Bin Momen at the State Guest House, Padma today. Foreign Secretary Momen congratulated Ambassador Imam on his assumption of office as the Secretary General of D-8.

The Secretary General briefed the Foreign Secretary on various initiatives of the 
D-8 particularly in the field of trade liberalization, technology and innovation, creation of Special Economic Zone for D-8 member countries. He also sought support from Bangladesh, as the chair, in coming up with special programmes marking the 25th anniversary year of the oganaization.     

Foreign Secretary reiterated Bangladesh’s continued support to the initiatives of 
D-8 in creating opportunities for the member states and expressed his desire to see a more effective and functional D-8 realising its full potential. He also emphasized on how to better collaborate between the member states by leveraging experiences and skills of one member state for others on a complementarity basis, especially in trade and investment.
Mentionable, in 2021, Bangladesh took over the chairmanship of D-8, an organization formed in 1997 when eight member states, namely, Bangladesh, Egypt, Indonesia, Iran, Malaysia, Nigeria, Pakistan and Turkey agreed upon working together for joint socio-economic development of its member states. 

তথ্যবিবরণী                                                                                                             নম্বর : ৭১৯
চলমান উন্নয়ন কাজ শেষ হলে সোনারগাঁও একটি আকর্ষণীয় পর্যটন কেন্দ্রে পরিণত হবে
                                                                                 -- সংস্কৃতি প্রতিমন্ত্রী
ঢাকা, ৯ ফাল্গুন (২২ ফেব্রুয়ারি) :


সংস্কৃতি বিষয়ক প্রতিমন্ত্রী কে এম খালিদ বলেছেন, ১৪৭ কোটি টাকা ব্যয়ে বাংলাদেশ লোক ও কারুশিল্প ফাউন্ডেশনের জাদুঘর ভবনসহ অন্যান্য ভৌত অবকাঠামো নির্মাণ ও সংস্কারের কাজ চলমান রয়েছে। তিনি বলেন, ‘বাংলাদেশ লোক ও কারুশিল্প ফাউন্ডেশনের জাদুঘর ভবনসহ অন্যান্য ভৌত অবকাঠামো নির্মাণ ও সংস্কার কাজ’ শীর্ষক প্রকল্পের আওতায় জাদুঘর ভবন সম্প্রসারণের মাধ্যমে আরো অধিকসংখ্যক ঐতিহ্যবাহী লোক ও কারুশিল্পের নিদর্শন প্রদর্শন করা সম্ভব হবে। ভৌত অবকাঠামো সম্প্রসারণের মাধ্যমে সুযোগ-সুবিধা বৃদ্ধি করে অধিকসংখ্যক দর্শনার্থীর ফাউন্ডেশন পরিদর্শন নিশ্চিত করা যাবে। চলমান উন্নয়ন কাজ শেষ হলে সোনারগাঁও দেশি-বিদেশি দর্শনার্থীদের কাছে একটি আকর্ষণীয় পর্যটন কেন্দ্রে পরিণত হবে।

প্রতিমন্ত্রী আজ নারায়ণগঞ্জের সোনারগাঁওয়ে বাংলাদেশ লোক ও কারুশিল্প ফাউন্ডেশন প্রাঙ্গণে ফাউন্ডেশন আয়োজিত ‘মাসব্যাপী লোককারুশিল্প মেলা ও লোকজ উৎসব ২০২২’ এর উদ্বোধনী অনুষ্ঠানে প্রধান অতিথির বক্তব্যে এসব কথা বলেন।

প্রধান অতিথি বলেন, বাংলাদেশ লোক ও কারুশিল্প ফাউন্ডেশনের বাস্তবায়নাধীন এ প্রকল্পের আওতায় অডিটোরিয়াম ভবন নির্মাণ, লোকজ রেস্তোরাঁ ও লোকজ ঘাট নির্মাণ, বৈদ্যুতিককরণ, মেলার ময়দান উন্নয়ন, লেক পুনঃখনন, লেকের পাড় রক্ষা ও সেতু নির্মাণ করা হবে। ইতোমধ্যে এসব অবকাঠামো নির্মাণের কাজ এগিয়ে চলছে। কে এম খালিদ বলেন, বহু প্রতীক্ষিত সোনারগাঁওয়ের পানাম সিটির একটি ভবনের রেস্টোরেশন কাজ ইতোমধ্যে শেষ হয়েছে। অন্যান্য ভবনসমূহের রেস্টোরেশন কাজ অচিরেই শুরু হবে বলে তিনি আশা প্রকাশ করেন। 


সংস্কৃতি বিষয়ক মন্ত্রণালয়ের অতিরিক্ত সচিব মনিরুল আলমের সভাপতিত্বে অনুষ্ঠানে বিশেষ অতিথির বক্তৃতা করেন নারায়ণগঞ্জের জেলা প্রশাসক মোঃ মঞ্জুরুল হাফিজ, নারায়ণগঞ্জ-৩ আসনের সাবেক সংসদ সদস্য আব্দুল্লাহ আল কায়সার, নারায়ণগঞ্জের অতিরিক্ত পুলিশ সুপার শেখ বিল্লাল হোসেন প্রমুখ। অনুষ্ঠানে স্বাগত বক্তব্য রাখেন বাংলাদেশ লোক ও কারুশিল্প ফাউন্ডেশনের পরিচালক ড. আহমেদ উল্লাহ।

প্রতিমন্ত্রী পরে মেলা প্রাঙ্গণ পরিদর্শন করেন এবং বিভিন্ন স্টল ঘুরে দেখেন। 

#

তথ্যবিবরণী                                                                                                              নম্বর: ৭১৮
কৃত্রিম বুদ্ধিমত্তা প্রতিযোগিতায় সেরাদের মাঝে পুরস্কার বিতরণ

ঢাকা, ৯ ফাল্গুন (২২ ফেব্রুয়ারি) :
তথ্য ও যোগাযোগ প্রযুক্তি বিভাগের উদ্যোগে আয়োজিত ‘বাংলার জন্য কৃত্রিম বুদ্ধিমত্তা’  প্রতিযোগিতার বিজয়ীদের মাঝে পুরস্কার বিতরণ করা হয়েছে।

আজ আগারগাঁওস্থ বাংলাদেশ কম্পিউটার কাউন্সিল মিলনায়তনে আয়োজিত অনুষ্ঠানে তথ্য ও যোগাযোগ প্রযুক্তি বিভাগের সিনিয়র সচিব এন এম জিয়াউল আলম প্রধান অতিথি হিসেবে উপস্থিত থেকে বিজয়ীদের মাঝে পুরস্কার বিতরণ করেন।

বাংলাদেশ কম্পিউটার কাউন্সিলের পরিচালক এস এম পারভেজের সভাপতিত্বে অনুষ্ঠানে অন্যান্যের মধ্যে বক্তৃতা করেন তথ্যপ্রযুক্তিবিদ ড. মুহাম্মদ জাফর ইকবাল, নর্থ সাউথ বিশ্ববিদ্যালয়ের প্রফেসর ড. নাবিল মাহমুদ ও ‘বাংলা ভাষার সমৃদ্ধকরণ’ প্রকল্পের পরিচালক মাহাবুব করিম।

প্রধান অতিথির বক্তৃতায় সিনিয়র সচিব বলেন, জনগণের সাথে সম্পৃক্ত সরকারি সেবাগুলো আরো অটোমেটেড করার জন্য এবার কৃত্রিম বুদ্ধিমত্তা নিয়ে আইসিটি বিভাগ কাজ করছে। ভাষা প্রযুক্তি খুলে দিচ্ছে সম্ভাবনার নতুন দুয়ার উল্লেখ করে তিনি বলেন, তাই পৃথিবীজুড়ে ন্যাশনাল লেঙ্গুয়েজ প্রসেসিং বেসড গবেষণা ও প্রযুক্তি উদ্ভাবন প্রতিনিয়ত বেড়েই চলেছে।

পরে তিনি প্রতিযোগিতায় বিজয়ীদের মাঝে পুরস্কার বিতরণ করেন। মোট দশটি দলকে পুরস্কৃত করা হয়। প্রতিযোগিতায় প্রথম স্থান অধিকার করে রিসার্চ টিম অভিযাত্রিক।

#

শহিদুল/নাইচ/রাহাত/রফিকুল/সেলিম/২০২২/২০২০ ঘণ্টা

তথ্যবিবরণী                                                                                                              নম্বর: ৭১৭
ঋণখেলাপি মামলা দ্রুত নিষ্পত্তিতে এডিআর পদ্ধতিকে কাজে লাগাতে হবে
                                                                         -- আইনমন্ত্রী
ঢাকা, ৯ ফাল্গুন (২২ ফেব্রুয়ারি) :
ঋণখেলাপি মামলা দ্রুত নিষ্পত্তি করতে বিকল্প বিরোধ নিষ্পত্তি (এডিআর) পদ্ধতিকে সফলভাবে কাজে লাগাতে হবে বলে জানিয়েছেন আইন, বিচার ও সংসদ বিষয়ক মন্ত্রী আনিসুল হক। তিনি বলেন, এর পাশাপাশি মামলার শুনানি পর্যায়ে বিবাদীর অযৌক্তিক কালক্ষেপণ রোধ করতে হবে। 

আজ ঢাকার বিচার প্রশাসন প্রশিক্ষণ ইনস্টিটিউটে অর্থঋণ আদালতে কর্মরত যুগ্ম জেলা ও দায়রা জজদের জন্য ভার্চুয়ালি আয়োজিত ১৪৪তম রিফ্রেসার কোর্সের উদ্বোধন অনুষ্ঠানে প্রধান অতিথির বক্তৃতায় মন্ত্রী এসব কথা বলেন। 

আইনমন্ত্রী বলেন, অর্থঋণ আদালতের মামলা নিষ্পত্তিতে দীর্ঘসূত্রিতা হলে হাজার হাজার কোটি টাকার খেলাপি ঋণ অনাদায়ি থেকে যায়। উল্টো মামলাগুলোর পেছনে আর্থিক প্রতিষ্ঠানগুলোর যেমন ব্যয় হয়, তেমনি ব্যবস্থাপনায় সৃষ্টি হয় জটিলতা। বিষয়টি বিবেচনায় নিয়েই অর্থঋণ আদালত আইন-২০০৩ সংশোধন করে আদালতের বাইরে এডিআর পদ্ধতিতে মামলা নিষ্পত্তির ব্যবস্থা রাখা হয়েছে। 

আনিসুল হক বলেন, ঋণখেলাপি মামলা দ্রুত নিষ্পত্তি করতে এডিআর পদ্ধতিকে আরো কার্যকরভাবে অনুসরণ করতে হবে। এর পাশাপাশি শুনানি পর্যায়ে বিবাদীর অযৌক্তিক কালক্ষেপণ রোধ; অর্থঋণ আদালত আইনের অধীনে শৃঙ্খলামূলক ব্যবস্থা নেওয়ার বিষয়ে আদালত, সংশ্লিষ্ট আর্থিক প্রতিষ্ঠানের প্রধান নির্বাহী ও বাংলাদেশ ব্যাংকের মধ্যে সুষ্ঠু ও নিয়মিত সমন্বয়সাধন এবং বাদীপক্ষ/ডিক্রিদার পক্ষের সময়মত প্রয়োজনীয় পদক্ষেপ গ্রহণ করা দরকার। এছাড়া ব্যাংক বা অন্যান্য আর্থিক প্রতিষ্ঠানে ঋণ মঞ্জুরির বিষয়ে স্বচ্ছতা ও জবাবদিহিতা নিশ্চিত করা ও ঋণ আদায়ে বাদীপক্ষের দায়িত্বশীলতা নিশ্চিত করা প্রয়োজন বলে তিনি উল্লেখ করেন। 

মন্ত্রী আরো বলেন,  সারা দেশের কোন আদালতে কতটি ঋণখেলাপি মামলা রয়েছে, কেন তা নিষ্পত্তি হচ্ছে না এবং কী উদ্যোগ নিলে মামলা  দ্রুত নিষ্পত্তি হবে সে বিষয়ে তথ্য ও মতামত সংগ্রহ করে প্রয়োজনীয় পদক্ষেপ নিলে নিশ্চয়ই এ মামলা নিষ্পত্তির হার বাড়বে। তিনি বলেন, সব ধরনের মামলাজট কমিয়ে সহনীয় পর্যায়ে নিয়ে আসাই এখন বিচার বিভাগের সবচেয়ে বড় চ্যালেঞ্জ। সে কারণেই বর্তমান সরকার বাংলাদেশে একটি সুদক্ষ ও বিশ্বমানের বিচার বিভাগ গড়ে তোলার জন্য বিভিন্ন পদক্ষেপ গ্রহণ করেছে।
বিচার প্রশাসন প্রশিক্ষণ ইনস্টিটিউটের মহাপরিচালক বিচারপতি নাজমুন আরা সুলতানার সভাপতিত্বে ভার্চুয়াল অনুষ্ঠানে আইন ও বিচার বিভাগের সচিব মোঃ গোলাম সারওয়ার এবং ইনস্টিটিউটের পরিচালক গোলাম কিবরিয়া বক্তৃতা করেন।
#
রেজাউল/রাহাত/রফিকুল/সেলিম/২০২২/১৮০০ ঘণ্টা

তথ্যবিবরণী                                                                                                              নম্বর:  ৭১৬
কোভিড-১৯ সংক্রান্ত সর্বশেষ প্রতিবেদন 

ঢাকা, ৯ ফাল্গুন (২২ ফেব্রুয়ারি):
স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল সোমবার সকাল ৮টা থেকে মঙ্গলবার সকাল ৮টা পর্যন্ত ২৪ ঘণ্টায় দেশে ১ হাজার ৫৯৫ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ৬ দশমিক ৭৭ শতাংশ। এ সময় ২৩ হাজার ৫৪৭ জনের নমুনা পরীক্ষা করা হয়েছে।      

গত ২৪ ঘণ্টায় মারা গেছেন ১৬ জন। এ পর্যন্ত ২৮ হাজার ৯৯০ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৭ লাখ ৭১ হাজার ৬১৫ জন।

#

জাকির/রাহাত/রফিকুল/সেলিম/২০২২/১৭০০ ঘণ্টা

তথ্যবিবরণী









                         নম্বর : ৭১৫

২৬ ফেব্রুয়ারি দেশব্যাপী এক দিনে এক কোটি ডোজ টিকা দেবার প্রস্তুতি গ্রহণ 

টিকাদানে বাংলাদেশের অবস্থান এখন বিশ্বে ১০ম 
                                            - স্বাস্থ্যমন্ত্রী 

ঢাকা, ৯ ফাল্গুন (২২ ফেব্রুয়ারি) :

স্বাস্থ্য ও পরিবার কল্যাণ মন্ত্রী জাহিদ মালেক বলেছেন, বাংলাদেশ এখন টিকাদানের দিক থেকে বিশ্বে ১০ম স্থানে অবস্থান করছে যা আমাদের জন্য একটি বড় অর্জন। বাংলাদেশ টিকা কার্যক্রমে বরাবরই সফল। এজন্যই এবারো টিকাদান কর্মসূচি বাস্তবায়নে বাংলাদেশ বিশ্বের বহু উন্নত দেশকে পেছনে ফেলতে সক্ষম হয়েছে। 


আজ রাজধানীর মহাখালীতে বাংলাদেশ কলেজ অভ ফিজিশিয়ানস অ্যান্ড সার্জনস (বিসিপিএস) এ দেশব্যাপী অনুষ্ঠিতব্য একদিনে এক কোটি কোভিড-১৯ টিকাদান কর্মসূচি বিষয়ে সাংবাদিকদের ব্রিফিংকালে এসব কথা জানান স্বাস্থ্যমন্ত্রী। 

স্বাস্থ্যমন্ত্রী বলেন, করোনাভাইরাস থেকে সুরক্ষা নিশ্চিতে দেশে এখন পর্যন্ত ১০ কোটি ৩৩ লাখ মানুষকে প্রথম ডোজের টিকা দেয়া হয়েছে। এই সংখ্যা আমাদের মোট জনসংখ্যার ৮৬ শতাংশ। এর মধ্যে প্রথম ডোজ দেওয়া হয়েছে ৬১ শতাংশ এবং দ্বিতীয় ডোজ দেয়া হয়েছে ৪৬ শতাংশ মানুষকে। আমাদের লক্ষ্যমাত্রা দেশের অন্তত ৯০ ভাগ মানুষকে টিকার আওতায় নিয়ে আসা। সে লক্ষ্যেই আমরা আগামী ২৬ ফেব্রুয়ারি দেশব্যাপী এক দিনে এক কোটি ডোজ টিকা দেবার প্রস্তুতি গ্রহণ করেছি। এটি সফল করতে সবাইকে টিকা নিতে এগিয়ে আসতে হবে। 

টিকাদানে বাংলাদেশের ব্যাপক সফলতার কথা উল্লেখ করে স্বাস্থ্যমন্ত্রী এসময় বলেন, বিশ্বজুড়ে বিভিন্ন দেশের টিকাদান কর্মসূচির নিয়মিত যে হালনাগাদ তথ্য, তার ওপরে ভিত্তি করে যুক্তরাষ্ট্রের প্রভাবশালী গণমাধ্যম ব্লুমবার্গ বলেছে, ৬৫টি দেশের মধ্যে টিকাদান কর্মসূচি বাস্তবায়নে বাংলাদেশ ১০ নম্বরে রয়েছে। 


দেশের মানুষকে টিকা নেয়ার আহ্বান জানিয়ে স্বাস্থ্যমন্ত্রী আরো বলেন, আমার দেখেছি করোনা আক্রান্ত হয়ে যারা হাসপাতালে ভর্তি হচ্ছে তাদের ৮৫ শতাংশই টিকা নেননি। কাজেই টিকা নেয়া অনেক জরুরি। আমাদের হাতে এখনো প্রায় ৯ কোটির মত টিকা রয়েছে। কাজেই টিকার কোনো অভাব হবেনা।
#
মাইদুল/ অনসূয়া/জাহাঙ্গীর/শাম্মী/মাসুম/২০২২/১৪৩০ ঘণ্টা 
তথ্যবিবরণী                                                                                
                                              নম্বর : ৭১৪   

দুবাই এক্সপোতে বিভিন্ন দেশের ব্যবসায়ীদের মতবিনিময়

বাংলাদেশের কৃষিখাতে বিনিয়োগ করুন 
                                                                                      -কৃষিমন্ত্রী 

দুবাই, ৯ ফাল্গুন (২২ ফেব্রুয়ারি) :     

কৃষিমন্ত্রী ও আওয়ামী লীগের প্রেসিডিয়াম সদস্য ড. মো: আব্দুর রাজ্জাক বলেছেন, বাংলাদেশের কৃষিখাতে বিনিয়োগের বিরাট সম্ভাবনা রয়েছে। কৃষি প্রক্রিয়াজাত, ভ্যালু অ্যাড ও রপ্তানিতে বিদেশি ও প্রবাসী বাংলাদেশিদের বিনিয়োগের আহ্বান জানিয়ে তিনি বলেন, বাংলাদেশে বিনিয়োগের অনুকূল পরিবেশ রয়েছে এবং সরকার সব ধরনের সহযোগিতা প্রদান করবে।

আজ দুবাইয়ের ওয়ার্ল্ড এক্সপোতে বাংলাদেশ প্যাভিলিয়নে কৃষির উন্নয়ন, রপ্তানি ও বিনিয়োগ সম্ভাবনা শীর্ষক সেমিনারে প্রধান অতিথির বক্তব্যে মন্ত্রী  এসব কথা বলেন। দুবাই ওয়ার্ল্ড এক্সপোতে ফুড, এগ্রিকালচার ও লাইভলিহুডস সপ্তাহ উপলক্ষ্যে কৃষি মন্ত্রণালয়, খাদ্য মন্ত্রণালয় এবং মৎস্য ও প্রাণিসম্পদ মন্ত্রণালয় এ সেমিনারের আয়োজন করে।

ড. রাজ্জাক আরো বলেন, বাংলাদেশ আজ অনেক ফসলে উদ্বৃত্ত। শাকসবজি, ফলমূল, মাছসহ বিভিন্ন কৃষিপণ্যের রপ্তানির সম্ভাবনাও অনেক। বিশ্বের বিভিন্ন দেশে কৃষিপণ্যের রপ্তানি হচ্ছে যা মূলত প্রবাসী বাংলাদেশিদের মধ্যে। আমরা বিদেশের মূল বাজারে প্রবেশ করতে চাই। সেজন্য, নিরাপদ কৃষিপণ্য উৎপাদন, অ্যাক্রেডিটেড ল্যাব স্থাপন ও  সার্টিফিকেট প্রদানসহ অনেকগুলো উদ্যোগ গ্রহণ করা হয়েছে। আপনারা বাংলাদেশ থেকে কৃষিপণ্য রপ্তানিতে এগিয়ে আসুন। সরকার সকল সহযোগিতা প্রদান করবে।

বিশেষ অতিথির বক্তব্য রাখেন কৃষি মন্ত্রণালয়ের সচিব মো: সায়েদুল ইসলাম, খাদ্যসচিব মোছাম্মৎ নাজমানারা খানুম। সভাপতিত্ব করেন সংযুক্ত আরব আমিরাতে নিযুক্ত বাংলাদেশের রাষ্ট্রদূত মো. আবু জাফর। সঞ্চালনা করে কৃষি মন্ত্রণালয়ের অতিরিক্ত সচিব মো: রুহুল আমিন তালুকদার। স্বাগত বক্তব্য রাখেন দুবাইয়ের কনসাল জেনারেল বিএম জামাল হোসেন।

সেমিনারে মূলপ্রবন্ধ উপস্থাপন করেন বাংলাদেশ কৃষি গবেষণা কাউন্সিলের নির্বাহী চেয়ারম্যান ড. শেখ মোহাম্মদ বখতিয়ার ও নিরাপদ খাদ্য কর্তৃপক্ষের সদস্য মনজুর মোর্শেদ।  প্রবন্ধে বাংলাদেশের কৃষি, মৎস্য ও প্রাণিসম্পদে অর্জিত সাফল্য  এবং নিরাপদ খাদ্য নিশ্চিতে গৃহীত পদক্ষেপসমূহ তুলে ধরা হয়। এসময় ইউএই, মালয়েশিয়া, ভারত, পাকিস্তান, বাংলাদেশসহ বিভিন্ন দেশের ব্যবসায়ী প্রতিনিধিরা উপস্থিত ছিলেন।

#

কামরুল/অনসূয়া/শাম্মী/আসমা/২০২২/ ১৫৪৫ ঘণ্টা 
তথ্যবিবরণী









                        নম্বর : ৭১৩

নতুন কারিকুলামে শিক্ষার্থীরা হাতে কলমে শিখবে



               -শিক্ষামন্ত্রী 

ঢাকা, ৯ ফাল্গুন (২২ ফেব্রুয়ারি) :


শিক্ষামন্ত্রী ডা. দীপু মনি বলেছেন, নতুন কারিকুলামে শিক্ষার্থীরা নিজেরা হাতে কলমে শিখবে। তারা দক্ষ, যোগ্য মানবিক বোধসম্পন্ন হয়ে  গড়ে উঠবে। আমাদের উদ্দেশ্য যতগুলো জাতীয় লক্ষ্য আছে তা অর্জন করা, শান্তিপূর্ণ সুখী সমৃদ্ধ দেশ গড়া। শিক্ষক ও অভিভাবকসহ সবার প্রতি আমার আহ্বান-পাইলটিং হচ্ছে কোথায় কোথায় সমস্যা আছে তা যেনও আমাদের জানানো হয়, আমরা যেন  সবচেয়ে ভালো কারিকুলাম প্রণয়ন করতে পারি।


আজ জাতীয় শিক্ষাক্রম ও পাঠ্যপুস্তক বোর্ড (এনসিটিবি) মিলনায়তনে ২০২৩ সাল থেকে শুরু হতে যাওয়া নতুন জাতীয় শিক্ষাক্রমের পাইলটিং কর্মসূচির উদ্বোধন অনুষ্ঠানে ভার্চুয়ালি তিনি এ আহ্বান জানান। অনুষ্ঠানে শিক্ষা উপমন্ত্রী মহিবুল হাসান চৌধুরী, মন্ত্রণালয়ের মাধ্যমিক ও উচ্চশিক্ষা বিভাগের সচিব মো. আবু বকর ছিদ্দীকসহ সংশ্লিষ্ট ঊর্ধ্বতন কর্মকর্তাগণ উপস্থিত ছিলেন।


শিক্ষা প্রতিষ্ঠানে কঠোরভাবে স্বাস্থ্যবিধি মেনে চলার আহ্বান জানিয়ে শিক্ষামন্ত্রী বলেন, অভিভাবক, শিক্ষক ও শিক্ষার্থীদের সচেতন থাকতে হবে স্বাস্থ্যবিধি মানার ক্ষেত্রে। করোনার কারণে আবারও আমরা শিক্ষা প্রতিষ্ঠান বন্ধ করতে  চাই না।


শিক্ষা উপমন্ত্রী মহিবুল হাসান চৌধুরী তার বক্তব্যে কারিকুলাম বাস্তবায়নে শিক্ষকসহ সংশ্লিষ্ট সকলকে নিষ্ঠা ও দায়িত্বের সঙ্গে বাস্তবায়ন করার আহ্বান জানান। তিনি আরো বলেন, পাইলটিং যেটা হচ্ছে, তাতে শিক্ষকরাই জানবেন কোথায় কোথায় দুর্বলতা রয়েছে। সকল শিক্ষা প্রতিষ্ঠানের সক্ষমতা এক নয়, সকল শিক্ষার্থীর সক্ষমতাও এক নয়। এই বিষয়গুলির দিকে ও লক্ষ্য রাখতে হবে।


দেশের ৬২টি শিক্ষা প্রতিষ্ঠানকে যুক্ত করে পাইলটিং এ কর্মসূচির উদ্বোধন করা হয়। এর মাধ্যমে আজ থেকে শুরু হলো নতুন কারিকুলামের আওতায় ষষ্ঠ শ্রেণির নতুন পাঠ্যবইয়ে  পাঠদানের পাইলটিং কার্যক্রম।  

#

Dr. Momen holds meeting with Indian counterpart Dr. S Jaishankar in Paris

Paris, 22 February :  
Foreign Minister Dr. A K Abdul Momen has reiterated the importance of resolving the Teesta water sharing issue. He raised the issue during the meeting with his Indian counterpart Dr. S Jaishankar in Paris yesterday. The two Foreign Ministers met there on the eve of the EU Ministerial Forum on Cooperation with the Indo-Pacific. 

Dr. Momen urged India to remain engaged with the Rohingya humanitarian crisis, including in the latter’s capacity as a member of the UN Security Council.

The Indian external Affairs Minister reaffirmed his government’s principled position on the matter. He also expressed satisfaction at having the meeting on the International Mother Language Day. The two Ministers also recalled the successful events held in 18 cities around the world to observe the "Moitri Dibosh" or Friendship Day on 6 December 2021.  

The two Ministers agreed to facilitate the ongoing discussions around the Kushiara river. Both the ministers also agreed that the year 2021 marked a high point in Bangladesh-India relations with the visits of the Indian President and Prime Minister to participate in the  "Mujib Chironton" events.

Jaishankar invited his Bangladesh counterpart to the next iteration of the Joint Consultative Committee (JCC) during the first half of the year. The two Ministers also stressed the need for concluding meetings of the relevant Joint Working Groups prior to the JCC meeting.

#

                                              নম্বর : ৭১১  

একনেকে প্রায় ৮ হাজার ৮০৪ কোটি টাকার ১০ টি প্রকল্প অনুমোদন

ঢাকা, ৯ ফাল্গুন (২২ ফেব্রুয়ারি) :     

জাতীয় অর্থনৈতিক পরিষদের নির্বাহী কমিটি (একনেক) প্রায় ৮ হাজার ৮০৪ কোটি ১০ লাখ টাকা ব্যয় সম্বলিত ১০টি প্রকল্প অনুমোদন করেছে। এর মধ্যে সরকারি অর্থায়ন ৮ হাজার ৫১৫ কোটি ৮৭ লাখ টাকা, বৈদেশিক অর্থায়ন ১৬৭ কোটি ৪৫ লাখ টাকা ও সংস্থার নিজস্ব অর্থায়ন ১২০ কোটি ৭৮ লাখ টাকা। 

প্রধানমন্ত্রী এবং একনেক-এর চেয়ারপারসন শেখ হাসিনার সভাপতিত্বে আজ গণভবনের সাথে সংযুক্ত হয়ে ভিডিও কনফারেন্সিং-এর মাধ্যমে শেরে বাংলা নগরস্থ এনইসি সম্মেলন কক্ষে অনুষ্ঠিত একনেক-এর সভায় এ অনুমোদন দেওয়া হয়েছে।

অনুমোদিত প্রকল্পসমূহ হলো: ডাক ও টেলিযোগাযোগ বিভাগের ‘৫জি’র উপযোগীকরণে বিটিসিএল এর অপটিক্যাল ফাইবার ট্রান্সমিশন নেটওয়ার্ক উন্নয়ন’ প্রকল্প; সড়ক পরিবহন ও সেতু মন্ত্রণালয়ের ২টি প্রকল্প যথাক্রমে ‘সাসেক সড়ক সংযোগ প্রকল্প: জয়দেবপুর-চন্দ্রা-টাঙ্গাইল-এলেঙ্গা সড়ক (এন-৪) ৪-লেন মহাসড়কে উন্নতীকরণ (৩য় সংশোধিত)’ প্রকল্প এবং ‘ভূমি অধিগ্রহণ ও ইউটিলিটি স্থানান্তর প্রকল্প: সাপোর্ট টু ঢাকা (কাঁচপুর)-সিলেট-তামাবিল মহাসড়ক চার লেনে উন্নীতকরণ এবং উভয় পাশে পৃথক সার্ভিস লেন নির্মাণ (১ম সংশোধিত)’ প্রকল্প; স্বাস্থ্য ও পরিবার কল্যাণ মন্ত্রণালয়ের ‘১৫টি সরকারি হাসপাতালে হাসপাতাল ভিত্তিক চিকিৎসা বর্জ্য ব্যবস্থাপনা’ প্রকল্প; বিজ্ঞান ও প্রযুক্তি মন্ত্রণালয়ের ‘বঙ্গবন্ধু শেখ মুজিবুর রহমান নভোথিয়েটার, খুলনা স্থাপন’ প্রকল্প; মহিলা ও শিশু বিষয়ক মন্ত্রণালয়ের ‘Integrated Community Based Center for Child Care, Protection and Swim-Safe Facilities’ প্রকল্প; পানি সম্পদ মন্ত্রণালয়ের ২টি প্রকল্প যথাক্রমে ‘বরগুনা জেলাধীন পোল্ডার ৪১/৬ এ, ৪১/৬ বি ও ৪১/৭ এ পুনর্বাসন এবং বেতাগী শহরসহ অন্যান্য ঝুঁকিপূর্ণ অংশ বিষখালী ও পায়রা নদীর ভাঙ্গন হতে প্রতিরক্ষা’ প্রকল্প এবং ‘ভোলা জেলার মুজিব নগর ও মনপুরায় উপকূলীয় বাঁধ পুনর্বাসন, নিষ্কাশন ব্যবস্থার উন্নয়ন ও তীর সংরক্ষণ (১ম পর্যায়)’ প্রকল্প; প্রধানমন্ত্রীর কার্যালয়ের ‘বঙ্গবন্ধু শেখ মুজিব শিল্পনগর-এ ২টি মর্ডান ফায়ার স্টেশন স্থাপন’ প্রকল্প এবং বিদ্যুৎ, জ্বালানি ও খনিজ সম্পদ মন্ত্রণালয়ের ‘Smart Pre-Payment Metering Project in Distribution Zones of BPDP’ প্রকল্প।


পরিকল্পনা মন্ত্রী এম এ মান্নান; তথ্য ও সম্প্রচার মন্ত্রী ড. হাছান মাহ্‌মুদ; শিল্পমন্ত্রী নূরুল মজিদ মাহমুদ হুমায়ূন; স্বাস্থ্য ও পরিবার কল্যাণ মন্ত্রী জাহিদ মালেক; বাণিজ্যমন্ত্রী টিপু মুনশি; মৎস্য ও প্রাণিসম্পদ মন্ত্রী শ ম রেজাউল করিম; পরিবেশ, বন ও জলবায়ু মন্ত্রী মোঃ শাহাব উদ্দিন; ভূমিমন্ত্রী সাইফুজ্জামান চৌধুরী এবং সংশ্লিষ্ট মন্ত্রী ও প্রতিমন্ত্রীগণ সভার কার্যক্রমে অংশগ্রহণ করেন।


সভায় মন্ত্রিপরিষদ সচিব, প্রধানমন্ত্রীর মুখ্য সচিব, এসডিজি’র মুখ্য সমন্বয়ক পরিকল্পনা কমিশনের সদস্যবৃন্দ, সংশ্লিষ্ট মন্ত্রণালয়সমূহের সচিব এবং ঊর্ধ্বতন কর্মকর্তাগণ উপস্থিত ছিলেন।
#

                                                                  নম্বর : ৭১০ 
টেলিভিশনে স্ক্রল আকারে প্রচারের জন্য 

সকল ইলেকট্রনিক মিডিয়া

ঢাকা, ৯ ফাল্গুন (২২ ফেব্রুয়ারি) :      


সরকারি-বেসরকারি টিভি চ্যানেলসহ সকল ইলেকট্রনিক মিডিয়ায় নিম্নোক্ত বিষয়টি স্ক্রল আকারে প্রচারের জন্য অনুরোধ করা হলো :     


মূলবার্তা :   
জাতির পিতা বঙ্গবন্ধু শেখ মুজিবুর রহমান এঁর জন্মবার্ষিকী ও জাতীয় শিশু দিবস-২০২২ যথাযোগ্য মর্যাদায় দেশব্যাপী উদ্‌যাপনের লক্ষ্যে মহিলা ও শিশু বিষয়ক মন্ত্রণালয় প্রয়োজনীয় প্রস্তুতি গ্রহণ করেছে। এ বছর দিবসটির প্রতিপাদ্য নিম্নরূপ : 

প্রতিপাদ্য (বাংলা) ‘বঙ্গবন্ধুর জন্মদিনের অঙ্গীকার 

                                      সকল শিশুর সমান অধিকার’।

প্রতিপাদ্য (ইংরেজি) 
Equal rights of the children




    Commitment of Bangabandhu’s Birthday.  
#

              নম্বর : ৭০৯
        


অটোয়ায় মহান শহিদ দিবস ও আন্তর্জাতিক মাতৃভাষা দিবস উদ্‌যাপন

অটোয়া (কানাডা), ২২ ফেব্রুয়ারি :  

কানাডার অটোয়ায় বাংলাদেশ হাইকমিশনে যথাযোগ্য মর্যাদায় মহান শহিদ দিবস ও আন্তর্জাতিক মাতৃভাষা দিবস-২০২২ উদ্‌যাপন করা হয়। শুরুতেই রাষ্ট্রপতি, প্রধানমন্ত্রী, পররাষ্ট্রমন্ত্রী ও পররাষ্ট্র প্রতিমন্ত্রীর প্রদত্ত বাণী পাঠ করা হয়।

করোনা মহামারির কারণে জুম প্লাটফর্মে আয়োজিত আলোচনা অনুষ্ঠানে ঘাতক দালাল নির্মূল কমিটির সভাপতি শাহরিয়ার কবির এবং সংসদ সদস্য সুবর্ণা মুস্তাফা বিশেষ অতিথি হিসেবে বক্তব্য রাখেন। এ ছাড়াও কানাডার বিভিন্ন প্রদেশ ও টেরিটোরির প্রবাসী বাংলাদেশি এবং বিভিন্ন সংগঠনের নেতৃবৃন্দ এ প্লাটফর্মের মাধ্যমে যুক্ত হন।

অনুষ্ঠানে সভাপতির ভাষণে হাইকমিশনার ড. খলিলুর রহমান স্মরণ করেন বঙ্গবন্ধু শেখ মুজিবুর রহমান ও তাঁর পরিবার এবং জাতীয় চার নেতাকে। তিনি ভাষা আন্দোলনের সকল শহিদের স্মরণ করে বলেন, ১৯৪৭ থেকে ১৯৫২ বাঙালির গৌরবময় ঐতিহাসিক দলিলে ভাষা আন্দোলনের উত্তাল দিনগুলো কালে কালে আমাদের জাতীয় জীবনে অনুপ্রেরণার উৎস হিসেবে কাজ করছে। বাংলা ভাষাকে আন্তর্জাতিক মাতৃভাষা দিবস হিসেবে স্বীকৃতি দেয়ার পিছনে দু’জন কানাডিয়ান বাংলাদেশির অবদানের কথা তিনি বিশেষভাবে স্মরণ করেন। তিনি বলেন, বিশ্বের খুবই অল্পসংখ্যক দেশের মধ্যে বাংলাদেশ এমন একটি দেশ যেখানে পাঁচটি ক্ষুদ্র নৃগোষ্ঠীর জন্য প্রাথমিক শ্রেণিতে তাঁদের নিজস্ব ভাষায় পাঠ্যপুস্তক প্রণয়ন করেছে। কানাডাসহ বিশ্বের বিভিন্ন দেশ থেকে দেশবিরোধী অপপ্রচারে লিপ্ত বাংলা ভাষা-ভাষী কিছু ষড়যন্ত্রকারীর কথা উল্লেখ করে তিনি বলেন, তারা বর্তমান সরকারের নেতৃত্বে বাংলা ভাষা ও সংস্কৃতির বিকাশ ও চলমান আর্থসামাজিক উন্নয়নকে ব্যাহত করার অপচেষ্টায় লিপ্ত রয়েছে। কানাডা থেকে দেশবিরোধী সকল অপপ্রচার রোধে একুশের ভাষা আন্দোলন ও মুক্তিযুদ্ধের চেতনায় উজ্জীবিত হয়ে সকলকে একযোগে এগিয়ে আসার জন্য তিনি আহ্বান জানান। 

শেষে শহিদদের রুহের মাগফেরাত কামনা করে বিশেষ মোনাজাত করা হয়। 

#

জেদ্দায় বাংলাদেশ কনস্যুলেট জেনারেলে 
‘মহান শহিদ দিবস ও আন্তর্জাতিক মাতৃভাষা দিবস-২০২২’ উদ্‌যাপন
জেদ্দা, ২২ ফেব্রুয়ারি :
বাংলাদেশ কনস্যুলেট জেনারেল, জেদ্দার উদ্যোগে গতকাল যথাযোগ্য  মর্যাদায় ‘মহান শহিদ দিবস ও আন্তর্জাতিক মাতৃভাষা দিবস-২০২২’ উদ্‌যাপিত হয়। সূর্যোদয়ের পর জাতীয় সংগীত পরিবেশনের সাথে কনসাল জেনারেল মোহাম্মদ নাজমুল হক কর্তৃক আনুষ্ঠানিকভাবে জাতীয় পতাকা উত্তোলন ও অর্ধনমিতকরণের মাধ্যমে অনুষ্ঠান শুরু হয়। দিবসটি উপলক্ষ্যে রাষ্ট্রপতি, প্রধানমন্ত্রী, পররাষ্ট্র মন্ত্রী ও পররাষ্ট্র্র প্রতিমন্ত্রী প্রদত্ত বাণী পাঠ করে শোনানো হয়। ৫২’র ভাষা আন্দোলনসহ সকল শহিদদের স্মরণে ১ মিনিট নিরবতা ও তাদের বিদেহী আত্মার মাগফেরাত কামনায় বিশেষ দোয়া এবং মোনাজাত করা হয়।

আমার ভাইয়ের রক্তে রাঙ্গানো একুশে ফেব্রুয়ারি গান পরিবেশনের সাথে কনসাল জেনারেল নেতৃত্বে কনস্যুলেটের কর্মকর্তা ও কর্মচারীগণ কনস্যুলেট প্রাঙ্গণে অস্থায়ীভাবে স্থাপিত শহিদ মিনারে পুস্পস্তবক অর্পণ করেন। পরবর্তীতে বীর মুক্তিযোদ্ধা, জেদ্দায় বাংলাদেশ ইন্টারন্যাশনাল স্কুলের বাংলা ও ইংলিশ মিডিয়ামের ছাত্র-শিক্ষক, আওয়ামী লীগের বিভিন্ন অঙ্গসংগঠনের নেতৃবৃন্দ শহিদ মিনারে পুস্পস্তবক অর্পণ করেন। কনসাল জেনারেলের সমাপনী বক্তব্যের মাধ্যমে প্রথম পর্বের অনুষ্ঠানের সমাপ্তি হয়।

অনুষ্ঠানের দ্বিতীয় পর্ব সন্ধ্যায় শুরু হয়। উক্ত অনুষ্ঠানে দেশাত্ববোধ গান, নৃত্য, কবিতা আবৃত্তি প্রভৃতি পরিবেশিত হয়। জেদ্দায়  দুটি বাংলাদেশি স্কুলের ছাত্র-ছাত্রী ও স্থানীয় শিল্পীগণ অনুষ্ঠানে অংশ নেয়।

#

ব্রাসিলিয়ায় বাংলাদেশ দূতাবাসে আন্তর্জাতিক মাতৃভাষা দিবস উদ্‌যাপন

ব্রাসিলিয়া, ২২ ফেব্রুয়ারি : 

মহান একুশে ও আন্তর্জাতিক মাতৃভাষা দিবস উপলক্ষ্যে বাংলাদেশ দূতাবাস ব্রাসিলিয়ায় যথাযথ মর্যাদায় গতকাল দিনব্যাপী বিভিন্ন কর্মসূচির মাধ্যমে মহান শহিদ দিবস ও আন্তর্জাতিক মাতৃভাষা দিবস উদ্‌যাপন করা হয়। এ উপলক্ষ্যে ব্রাজিলের ব্রাসিলিয়ায় বাংলাদেশ দূতাবাসে দিনব্যাপী অনুষ্ঠানের আয়োজন করা হয়। 

মহান শহিদ দিবস ও আন্তর্জাতিক মাতৃভাষা দিবস উদযাপনের প্রথম পর্যায়ে রাষ্ট্রদূত সাদিয়া ফয়জুননেসা জাতীয় পতাকা অর্ধনমিতকরণের মাধ্যমে এ অনুষ্ঠানের সূচনা করেন। এরপর দূতাবাস পরিবারের সদস্যদের সাথে নিয়ে রাষ্ট্রদূত দূতাবাসে স্থাপিত শহিদ মিনারে পুষ্পস্তবক অৰ্পণ করেন। শহিদ দিবস ও আন্তর্জাতিক মাতৃভাষা দিবস উপলক্ষ্যে রাষ্ট্রপতি, প্রধানমন্ত্রী, পররাষ্ট্রমন্ত্রী ও পররাষ্ট্র প্রতিমন্ত্রীর বাণী পাঠ করা হয়। এ উপলক্ষ্যে অনুষ্ঠিত সংক্ষিপ্ত আলোচনা সভায় রাষ্ট্রদূত মহান ভাষা আন্দোলনে জাতির পিতা বঙ্গবন্ধু শেখ মুজিবুর রহমানের অবদানের কথা সশ্রদ্ধ চিত্ত্বে স্মরণ করেন। বায়ান্নর শহিদদের স্মৃতিতে শ্রদ্ধা নিবেদন করে তিনি বলেন, বাঙালির ভাষা আন্দোলনই ছিল বাঙালি জাতির স্বাধীনতা সংগ্রামের সূত্রপাত। স্বাধীন বাংলাদেশে জাতির পিতা বঙ্গবন্ধু শেখ মুজিবুর রহমানের সোনার বাংলা বাস্তবায়নে নিজ নিজ অবস্থান থেকে ভূমিকা রাখার বিষয়ে প্রত্যয় ব্যক্ত করেন। 

দ্বিতীয় পর্যায়ে দূতাবাসে স্থাপিত বঙ্গবন্ধু কর্নার হতে পরিচালিত ইউনেস্কো-ব্রাজিল ও রাজধানী ব্রাসিলিয়া সরকারের সহযোগিতায় দূতাবাস ভার্চ্যুয়াল প্লাটফর্মে এক আলোচনা সভার আয়োজন করা হয়। অনুষ্ঠানে রাষ্ট্রদূত সাদিয়া ফয়জুননেসা ছাড়াও পররাষ্ট্র মন্ত্রণালয়ের সচিব- পশ্চিম, ইউনেস্কো-ব্রাজিলের স্থায়ী প্রতিনিধি এবং আন্তর্জাতিক মাতৃভাষা পুরষ্কার বিজয়ী Global Voice-র পরিচালক এডি আভিলা বক্তব্য রাখেন। 

আলোচনা সভায় সাদিয়া ফয়জুননেসা বলেন, ভাষা আন্দোলন আমাদের স্বাধীনতার ভিত্তিপ্রস্তর স্থাপন করেছিল যা জাতির পিতা বঙ্গবন্ধু শেখ মুজিবুর রহমানের নেতৃত্বে দুই দশকব্যাপী সংগ্রাম ও ত্যাগ-তিতিক্ষার মধ্য দিয়ে একাত্তরে চূড়ান্ত পরিণতি লাভ করে। ভাষাশহীদদের সর্বোচ্চ ত্যাগের মহিমায় দীক্ষিত হয়ে বঙ্গবন্ধুর স্বপ্নের শোষণ বঞ্চনাহীন এক বাংলাদেশ গড়ে তোলার লক্ষ্যে কাজ করার জন্য সকলকে আহ্বান জানান তিনি। আন্তর্জাতিক মাতৃভাষা ইনস্টিটিউট প্রতিষ্ঠা, ক্ষুদ্র নৃগোষ্ঠীর জন্য প্রাক-প্রাথমিক ও প্রাথমিক স্তরে মাতৃভাষা ভিত্তিক শিক্ষার প্রবর্তনসহ মাতৃভাষার সুরক্ষা, সংরক্ষণ ও প্রচারের জন্য বাংলাদেশ সরকারের নেয়া উদ্যোগের ওপর তিনি আলোকপাত করেন। প্রধানমন্ত্রীর দূরদর্শী নেতৃত্ত্বে বিগত এক যুগে বাংলাদেশের অর্থনৈতিক অগ্রগতির চিত্র তুলে ধরেন। দাপ্তরিক নানা কাজে তথ্যপ্রযুক্তির ব্যবহার, বিশেষ করে করোনা মহামারির সময় তথ্যপ্রযুক্তি ব্যবহারের মাধ্যমে পাঠদানের সাফল্যের বিষয়টি তিনি তুলে ধরেন। 

ইউনেস্কো- ব্রাজিলের প্রতিনিধি মার্লোভা নোলেতো তাঁর বক্তব্যে আন্তর্জাতিক মাতৃভাষা দিবস- ২০২২ এর প্রতিপাদ্য বিষয়টিকে সামনে রেখে সকল ভাষার ডিজিটাইজেশনের ওপর জোর দেন। এ ধরনের একটি বহুমাত্রিক আন্তর্জাতিক অনুষ্ঠান আয়োজনের মাধ্যমে দিনটিকে সবার মাঝে পরিচিত করার এ প্রয়াসের জন্য তিনি ধন্যবাদ জানান । 

ব্রাজিলে নিযুক্ত ফ্রান্স, যুক্তরাজ্য এবং শ্রীলঙ্কার রাষ্ট্রদূত তাঁদের নিজ নিজ মাতৃভাষায় আন্তর্জাতিক মাতৃভাষা দিবসের তাৎপর্য তুলে ধরে শুভেচ্ছা বক্তব্য রাখেন। 

Bangladesh Embassy in Washington observes International Mother Language Day
Washington DC, 22 February :
 
The Embassy of Bangladesh in Washington DC observed the ‘Shaheed Dibosh and the International Mother Language Day’ with due solemnity yesterday.

The day's programme started with placing of a floral wreath by Bangladesh Ambassador to the United States M Shahidul Islam at the altar of the Shaheed Minar on the Embassy premises at one-minute past zero hours. Embassy officials and members of their families were also present during this time. They stood in solemn silence for one minute in front of the Shaheed Minar as a mark of profound respect to the memories of the Language Martyrs. A floral wreath was also laid at the bust of Father of the Nation Bangabandhu Sheikh Mujibur Rahman at the Bangabandhu Corner.

Earlier, a discussion session on the significance of the day was organized at the Bangabandhu Auditorium of the Embassy. The messages issued by the President, the Prime Minister, the Foreign Minister, and the State Minister for Foreign Affairs on this occasion were read out. Special prayers were offered seeking divine blessings for the martyrs of the Language Movement and the Liberation War as well as Bangladesh’s continuous prosperity. 

The Ambassador, in his speech, paid rich tributes to the Language Martyrs of 1952. He also paid deepest homage to Bangabandhu Sheikh Mujibur Rahman for his immense contribution during the Language Movement since 1947 that ultimately led to an independent and sovereign country in 1971.

Later, the Ambassador accompanied by all officials hoisted the National Flag of Bangladesh at half-mast in front of the chancery premises in the morning.
#
 

Sajjad/Anasuya/ Shammi/Jahangir/Asma/2022/1122 hours   
তথ্যবিবরণী                                                                                
                                              নম্বর : ৭০৫ 

প্রাকৃতিক গ্যাসের মূল্যহার পরিবর্তনের শুনানি ২১ থেকে ২৪ মার্চ
ঢাকা, ৯ ফাল্গুন (২২ ফেব্রুয়ারি) :     

 
প্রাকৃতিক গ্যাসের ভোক্তাপর্যায়ে মূল্যহার এবং লাইসেন্সিসমূহের মার্জিন বা চার্জ পরিবর্তনের জন্য বিভিন্ন প্রতিষ্ঠান ও সংস্থার প্রস্তাব বিষয়ে শুনানি আগামী ২১ থেকে ২৪ মার্চ পর্যন্ত অনুষ্ঠিত হবে। ঢাকায় নিউ ইস্কাটনের বাংলাদেশ ইনস্টিটিউট অভ অ্যাডমিনিস্ট্রেশন অ্যান্ড ম্যানেজমেন্ট (বিয়াম) ফাউন্ডেশনের শহিদ এ কে এম শামসুল হক খান মেমোরিয়াল হলে এই শুনানি অনুষ্ঠিত হবে। বাংলাদেশ এনার্জি রেগুলেটরি কমিশন এক নোটিশের মাধ্যমে এ তথ্য জানান।
আগ্রহী ব্যক্তি বা প্রতিষ্ঠান বা সংস্থা-কে ৯ মার্চের মধ্যে শুনানিপূর্ব লিখিত বক্তব্য বা মতামত কমিশনে প্রেরণের জন্য অনুরোধ করা হয়েছে। শুনানিতে অংশগ্রহণের জন্যে ৯ মার্চের মধ্যে কমিশনে নাম তালিকাভুক্তির জন্যও অনুরোধ জানিয়েছে কমিশন। 

নোটিশ অনুযায়ী - বাংলাদেশ তৈল, গ্যাস ও পেট্রোলিয়াম কর্পোরেশন (পেট্রোবাংলা)-এর শুনানি ২১ মার্চ সকাল ১০ টা থেকে দুপুর ১ টা; গ্যাস ট্রান্সমিশন কোম্পানি লিমিটেড (জিটিসিএল)-এর ২১ মার্চ দুপুর ২.১৫ টা থেকে বিকাল ৪.৪৫ টা; সুন্দরবন গ্যাস কোম্পানি লিমিটেড (সুন্দরবন গ্যাস)-এর ২২ মার্চ সকাল ১০ টা থেকে দুপুর ১ টা; পশ্চিমাঞ্চল গ্যাস কোম্পানি লিমিটেড (পশ্চিমাঞ্চল গ্যাস)-এর ২২ মার্চ দুপুর ২.১৫ টা থেকে বিকাল ৪.৪৫ টা; তিতাস গ্যাস ট্রান্সমিসন এণ্ড ডিস্ট্রিবিউশন কোম্পানি লিমিটেড (তিতাস গ্যাস)-এর ২৩ মার্চ সকাল ১০ টা থেকে দুপুর ১ টা; বাখরাবাদ গ্যাস ডিস্ট্রিবিউশন কোম্পানি লিমিটেড (বাখরাবাদ গ্যাস)-এর ২৩ মার্চ দুপুর ২.১৫ টা থেকে বিকাল ৪.৪৫ টা; জালালাবাদ গ্যাস ট্রান্সমিসন এন্ড ডিস্ট্রিবিউশন সিস্টেম লিঃ-এর ২৪ মার্চ সকাল ১০টা থেকে দুপুর ১ টা; কর্ণফুলী গ্যাস ডিস্ট্রিবিউশন কোম্পানি লিমিটেড (কর্ণফুলী গ্যাস)-এর ২৪ মার্চ দুপুর ২.১৫ থেকে বিকাল ৪.৪৫ টায় অনুষ্ঠিত হবে।  
প্রাকৃতিক গ্যাসের ভোক্তাপর্যায়ে মূল্যহার এবং লাইসেন্সিসমূহের মার্জিন বা চার্জ পরিবর্তনের প্রস্তাব সংবলিত আবেদনসমূহের অনুলিপি অফিস চলাকালীন কমিশন কার্যালয় থেকে সংগ্রহ করা যাবে। এছাড়া কমিশনের ওয়েবসাইট www.berc.org.bd থেকেও ডাউনলোড করা যাবে।  

নির্ধারিত শুনানিতে অংশগ্রহণ বা উপযুক্ত প্রতিনিধি প্রেরণের জন্য কমিশনের পক্ষ থেকে অনুরোধ করা হয়েছে।  
#

জাতিসংঘে আন্তর্জাতিক মাতৃভাষা দিবস উদযাপন

নিউইয়র্ক, ২২ ফেব্রুয়ারি : 

জাতিসংঘ সদরদপ্তরে যথাযোগ্য মর্যাদায় আন্তর্জাতিক মাতৃভাষা দিবস উদযাপন করা হয়। এতে সহ-অংশীদারিত্ব করে জাতিসংঘ সচিবালয় ও ইউনেস্কো। জাতিসংঘ সদরদপ্তরে আয়োজিত বিশেষ এই অনুষ্ঠানে অংশগ্রহণ করেন জাতিসংঘ সাধারণ পরিষদের সভাপতি Abdullah Shahid। এছাড়া অনুষ্ঠানটি উপলক্ষ্যে শুভেচ্ছাবাণী প্রদান করেন ইউনেস্কোর মহাপরিচালক Audrey Azoulay ও নিউইয়র্কের সিটি মেয়র Eric Adams।    

অনুষ্ঠানের বক্তাগণ যাতে নিজ নিজ মাতৃভাষায় বক্তব্য রাখতে পারেন সেজন্য এই প্রথমবারের মতো জাতিসংঘের ছয়টি অফিশিয়াল ভাষায় অনুষ্ঠানটি অনুবাদের সুব্যবস্থা রাখা হয়। বাংলাদেশের এশিয়ান ইউনিভার্সিটি অভ উইমেন এর শিক্ষার্থীদের পরিবেশনায় আন্তর্জাতিক মাতৃভাষা দিবসের থিম সংগীত-‘আমার ভাইয়ের রক্তে রাঙানো একুশে ফেব্রুয়ারি..’ একাধিক ভাষায় উপস্থাপন করা হয়। অনুষ্ঠানে মরক্কো, এলসালভেদর, শ্লোভাকিয়া ও পর্তুগালের সাংস্কৃতিক পরিবেশনাও ছিল মনোমুগ্ধকর।

উদ্বোধনী বক্তব্যে জাতিসংঘে নিযুক্ত বাংলাদেশের স্থায়ী প্রতিনিধি রাষ্ট্রদূত রাবাব ফাতিমা ১৯৫২ সালের একুশে ফেব্রুয়ারির ভাষা শহিদগণ এবং ভাষা আন্দোলনের পথিকৃৎ জাতির পিতা বঙ্গবন্ধু শেখ মুজিবুর রহমানকে গভীর শ্রদ্ধার সাথে স্মরণ করেন। তিনি বলেন, ভাষা আন্দোলনের পথ ধরেই জাতির পিতার নেতৃত্বে শুরু হয় বাঙালি জাতির মুক্তিসংগ্রাম যার চুড়ান্ত পরিণতি পায় ১৯৭১ সালের মুক্তিযুদ্ধে বিজয়ের মাধ্যমে।  মহান ২১ ফেব্রুয়ারিকে আন্তর্জাতিক মার্তভাষা দিবস হিসেবে স্বীকৃতি লাভের জন্য প্রবাসী কয়েকজন বাংলাদেশিদের উদ্যোগকে রাষ্ট্রীয় উদ্যোগের মাধ্যমে এগিয়ে নিয়ে ইউনেস্কোর মাধ্যমে ‘আন্তর্জাতিক মাতৃভাষা দিবস’ এর পূর্ণ স্বীকৃতি আদায়ে প্রধানমন্ত্রী শেখ হাসিনার দূরদর্শী নেতৃত্বের কথা স্মরণ করেন রাষ্ট্রদূত ফাতিমা। এছাড়া রাজধানী ঢাকায় আন্তর্জাতিক মাতৃভাষা ইনস্টিটিউট প্রতিষ্ঠার ক্ষেত্রে প্রধানমন্ত্রী শেখ হাসিনার উদ্যোগ ও অবদানের কথাও স্মরণ করেন তিনি।


সাধারণ পরিষদের সভাপতিসহ অন্যান্য বক্তাগণ জাতিসংঘে বহুভাষাবাদ ও মাতৃভাষার প্রচারে নেতৃত্ব দেওয়ার জন্য বাংলাদেশকে ধন্যবাদ জানান। মাতৃভাষার মাধ্যমে শিক্ষার অগ্রগতিতে প্রযুক্তির সম্ভাবনাময় ভূমিকা এবং প্রযুক্তিগত বিভাজন দূর করার কথা তুলে ধরেন তারা। নিজ নিজ মাতৃভাষায় কথা বলতে গিয়ে বক্তাগণ বিলুপ্তির পথে থাকা ভাষার সংরক্ষণের গুরুত্বও তুলে ধরেন।


জাতিসংঘ সদরদপ্তরে আন্তর্জাতিক মাতৃভাষা দিবস উদযাপন অনুষ্ঠানের আগে, যথাযোগ্য মর্যাদায় জাতিসংঘে বাংলাদেশ স্থায়ী মিশনে মহান শহিদ দিবস ও আন্তর্জাতিক মাতৃভাষা দিবস উদযাপনের আয়োজন করা হয়। নিউইয়র্ক সফররত স্থানীয় সরকার, পল্লী উন্নয়ন ও সমবায় মন্ত্রী মোঃ তাজুল ইসলাম এবং একই মন্ত্রণালয়ের সিনিয়র সচিব হেলালুদ্দীন আহমদ এ অনুষ্ঠানে যোগ দেন।

স্থানীয় সরকার মন্ত্রী ভাষা আন্দোলনের প্রেক্ষাপট, মাতৃভাষার গুরুত্ব, মাতৃভাষার মাধ্যমে জ্ঞানার্জনসহ প্রধানমন্ত্রী শেখ হাসিনার নেতৃত্বে বাংলাদেশের অন্তর্ভূক্তিমূলক আর্থসামাজিক অগ্রগতি ও অদম্য অগ্রযাত্রার কথা তুলে ধরেন। মিশনে দায়িত্বরত কর্মকর্তাদের আন্তর্জাতিক মঞ্চে বাংলাদেশের ভাবমূর্তি এবং বাংলাদেশের জাতীয় স্বার্থ সমুন্নত রাখতে আরো নিবেদিত হয়ে কাজ করার আহ্বান জানান তিনি। 


অনুষ্ঠানে রাষ্ট্রপতি, প্রধানমন্ত্রী, পররাষ্ট্রমন্ত্রী ও পররাষ্ট্র প্রতিমন্ত্রীর বাণী পাঠ এবং মহান একুশের ভাষা শহিদদের আত্মার মাগফেরাত কামনা করে দোয়া করা হয়। 

# 

টরন্টোতে মহান শহিদ দিবস ও আন্তর্জাতিক মাতৃভাষা দিবস উদ্‌যাপন

টরন্টো কানাডা, ২২ ফেব্রুয়ারি :  


বাংলাদেশ কনস্যুলেট জেনারেল টরন্টোতে যথাযোগ্য মহান শহিদ দিবস ও আন্তর্জাতিক মাতৃভাষা দিবস পালন করা হয়। স্থানীয় সময় ২০ ফেব্রুয়ারি রাত ১২:০১ মিনিট ডেন্টোনিয়া পার্কে স্থাপিত শহিদ মিনারে পুস্পস্তবক অর্পণের মধ্য দিয়ে দিবসটির কর্মসূচি’র শুরু হয়।

বাংলাদেশ হাউজে সকালে জাতীয় সংগীতের মধ্য দিয়ে কনসাল জেনারেল মোঃ লুৎফুর রহমান এবং কনস্যুলেট জেনারেল এর সহকর্মীবৃন্দ জাতীয় পতাকা উত্তোলন এবং অর্ধনমিত করেন। কনস্যুলেট প্রাঙ্গণে নীরবতা পালন, ভার্চুয়াল শহিদ মিনারে পুষ্পস্তবক অর্পণ, রাষ্ট্রপতি, প্রধানমন্ত্রী, পররাষ্ট্র মন্ত্রী এবং পররাষ্ট্র প্রতিমন্ত্রীর বাণী পাঠ, ভাষা আন্দোলন সম্পর্কিত একটি তথ্যচিত্র প্রদর্শন, আলোচনা এবং সংক্ষিপ্ত সাংস্কৃতিক অনুষ্ঠানের মধ্য দিয়ে দিবসটি উদ্‌যাপিত হয়।

কনসাল জেনারেল মোঃ লুৎফুর রহমান তাঁর বক্তব্যে ভাষা আন্দোলন হতে শুরু করে বাংলাদেশের স্বাধীনতা অর্জন পর্যন্ত জাতির পিতা বঙ্গবন্ধু শেখ মুজিবুর রহমানের ঐন্দ্রজালিক নেতৃত্বের বর্ণনা দেন। তিনি বলেন- বঙ্গবন্ধু এই জাতিকে ভাষার অধিকার থেকে থেকে শুরু করে স্বাধীনতার লাল সূর্য পর্যন্ত উপহার দিয়ে গেছেন। কনসাল জেনারেল শ্রদ্ধাবনত চিত্তে ভাষা শহিদদের অমূল্য ত্যাগের কথা স্মরণ করেন। তিনি প্রধানমন্ত্রীকে উদ্ধৃত করে সকলকে সঠিকভাবে বাংলা লিখা, শেখা এবং বলার আহ্বান জানান, যা হবে ভাষা শহিদদের প্রতি যথাযথ সম্মান প্রদর্শন। কনসাল জেনারেল প্রধানমন্ত্রীর নেতৃত্বে বাংলাদেশের অদম্য উন্নয়ন অভিযাত্রার বিবরণ তুলে ধরে সকলকে  জাতির পিতার ‘সোনার বাংলা’ বিনির্মাণে অবদান রাখার আহ্বান জানান।
পরে ভাষা শহিদ, বীর মুক্তিযোদ্ধা, বঙ্গবন্ধু ও তাঁর পরিবারের পরলোকগত সদস্যদের রুহের মাগফেরাত কামনা করে বিশেষ মোনাজাত করা হয়। 

তথ্যবিবরণী                                                                                                                              নম্বর : ৭০২
নিউইয়র্কস্থ বাংলাদেশ কনস্যুলেট জেনারেলে যথাযথ মর্যাদায় 
মহান শহিদ দিবস এবং আন্তর্জাতিক মাতৃভাষা দিবস উদযাপিত
নিউইয়র্ক কনস্যুলেট, ২২ ফেব্রুয়ারি :  

বাংলাদেশ কনস্যুলেট জেনারেল, নিউইয়র্কে যথাযোগ্য মর্যাদায় ‘মহান শহিদ দিবস এবং আন্তর্জাতিক মাতৃভাষা দিবস-২০২২’ উদযাপন করা হয়। ভাষা শহিদদের প্রতি শ্রদ্ধা জানাতে এবং অমর একুশের চেতনা নিউইয়র্কের মূলধারায় সুপরিচিত করার প্রয়াসে গতকাল বাংলাদেশসহ বিশ্বের বিভিন্ন দেশের নিজস্ব ভাষা ও সংস্কৃতির সম্মিলনে দিবসটি উদযাপিত হয়। ইউনেস্কো ঘোষিত এ বছরের আন্তর্জাতিক মাতৃভাষা দিবসের প্রতিপাদ্য ছিল ‘প্রযুক্তি ব্যবহারের মাধ্যমে বহুভাষায় জ্ঞানার্জনঃ সংকট এবং সম্ভাবনা’। 


অনুষ্ঠানে স্থানীয় সরকার, পল্লী উন্নয়ন ও সমবায় মন্ত্রী মোঃ তাজুল ইসলাম, স্থানীয় সরকার বিভাগের সিনিয়র সচিব হেলালুদ্দীন আহমদ, কনসাল জেনারেল ড. মোহাম্মদ মনিরুল ইসলামসহ কনস্যুলেটের সকল কর্মকর্তা-কর্মচারীগণ কনুস্যলেটে অস্থায়ী নির্মিত শহিদ মিনারে পুষ্পার্ঘ্য অর্পণ করেন। ৫২’র সকল মহান ভাষা শহিদদের স্মরণে ১ মিনিট নীরবতা পালন করা হয়। দিবসটি উপলক্ষ্যে বাংলাদেশ থেকে প্রেরিত রাষ্ট্রপতি, প্রধানমন্ত্রী, পররাষ্ট্রমন্ত্রী ও পররাষ্ট্র প্রতিমন্ত্রীর বাণী পাঠ করা হয়। অনুষ্ঠানে মহান শহিদ দিবস এবং আন্তর্জাতিক মাতৃভাষা দিবসের ওপর নির্মিত একটি প্রামাণ্যচিত্র প্রদর্শন করা হয়।  
অনুষ্ঠানে স্বাগত বক্তব্যে কনসাল জেনারেল ড. ইসলাম ৫২’র মহান ভাষা শহিদদের স্মৃতির প্রতি গভীর শ্রদ্ধা জানিয়ে, সশ্রদ্ধচিত্তে স্মরণ করেন ভাষার মর্যাদা প্রতিষ্ঠার লড়াইয়ে নেতৃত্বদানকারী সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমানের বলিষ্ঠ ভূমিকা ও অবদানের কথা। ১৯৯৯ সালে ইউনেস্কো ঘোষিত আন্তর্জাতিক মাতৃভাষা দিবসের স্বীকৃতির মাধ্যমে ২১শে ফেব্রুয়ারি আজ সারা বিশ্বে বাংলা ভাষা ও সংস্কৃতিকে বিস্তৃত করছে উল্লেখ করে তিনি পৃথিবীর সকল বিলুপ্তপ্রায় ভাষা সংরক্ষণের জন্য সংশ্লিষ্ট সকলকে আহ্বান জানান। অমর একুশের চেতনা বিভিন্ন ভাষাভাষী ও সংস্কৃতির মানুষের মধ্যেকার বন্ধুত্ব ও যোগসূত্রকে আরো জোরদার করবে বলে তিনি আশা প্রকাশ করেন। 

অনুষ্ঠানে প্রধান অতিথি স্থানীয় সরকার মন্ত্রী তাঁর বক্তব্যে ভাষা আন্দোলনের ঐতিহাসিক প্রেক্ষাপট এবং ক্রমান্বয়ে তা মহান মুক্তিযুদ্ধের মাধ্যমে স্বাধীন সার্বভৌম বাংলাদেশ প্রতিষ্ঠার মধ্য দিয়ে চূড়ান্ত সফলতা অর্জনের বিষয়ে আলোকপাত করেন। সকলকে একুশের চেতনায় উদ্বুদ্ধ হয়ে দেশ ও জাতি গঠনে একতাবদ্ধভাবে কাজ করার আহ্বান জানান তিনি।  
কংগ্রেসওমেন গ্রেস মেং, মার্কিন যুক্তরাষ্ট্রে নিযুক্ত বাংলাদেশের রাষ্ট্রদূত এম শহীদুল ইসলাম, বীর মুক্তিযোদ্ধা, শহিদ মুক্তিযোদ্ধার সন্তান এবং একুশে পদকপ্রাপ্ত নিউইয়র্কস্থ বাংলাদেশ কমিউনিটির সদস্যসহ অন্যান্য বিশিষ্ট ব্যক্তিবর্গ ভিডিওবার্তার মাধ্যমে শুভেচ্ছা বক্তব্য প্রদান করেন। বিভিন্ন দেশের কনসাল জেনারেলগণ (থাইল্যান্ড, পেরু, বুলগেরিয়া, ভারত) তাদের মাতৃভাষায় শুভেচ্ছা বক্তব্য প্রদান করেন। অনুষ্ঠানে দিবসটি উপলক্ষ্যে বাংলাদেশের পাশাপাশি এস্তোনিয়া, পেরু, বুলগেরিয়া এবং ভারতের সাংস্কৃতিক অনুষ্ঠান পরিবেশন করা হয়।  

